
ERABAKIA
Ogasun, Finantza eta Aurrekontuetako Idazkaritza Teknikoa
Esp. zk.:  ADM1/2025/0000004229
Onespena ematea Arabako Foru Aldundiaren 2025eko ekitaldiko aurrekontuko konpromiso kreditua, "Araba Digitala: Zerga Sistema Berria" proiektuari dagokiona, aldatzeko foru arau proiektuari eta hura Batzar Nagusietara bidaltzeari.
Abenduaren 20ko 805/2022 Erabakiaren bidez, Arabako Foru Aldundiaren eta haren erakunde autonomoen Proiektu Informatikoen 2023rako Urteko Plana onetsi zen. Plan horretan, besteak beste, Ogasun Zuzendaritza modernizatzea helburu duen «Araba Digitala: Zerga Sistema Berria" izeneko proiektua sartuta zegoen, eta Arabako Foru Aldundiaren Ogasun, Finantza eta Aurrekontu Saila arduratzen da hura izapidetzeaz. 
Orain arte, proiektuaren I. faseko 2023, 2024 eta 2025eko ekitaldiak daude gauzatuta. Fase horretan, egungo antolaketa aztertu da eta azterketa eredu berri bat landu da Ogasun Zuzendaritzan, iruzurraren aurka borrokatzeko tresnak diseinatzeko eta hobetzeko azterlanak egiteaz gain. Halaber, egungo aplikazioen errolda eta kontabilitate informazioa SAP (ZERGARABA) aplikazio berrira migratuko diren prozesuak aztertu, garatu eta ezartzean oinarritu da. Aplikazio berri hori 2026ko apirilerako abian jartzea dago aurreikusita.
Horretarako, Ogasun, Finantza eta Aurrekontu Sailaren 2025erako aurrekontuaren gastuen egoera orrian partida hau agertzen da: "20100.G/932201/64100209 Ogasunaren Eraldaketa Digitala AKSA, EGEF, AKK". I. faseari dagokionez, honako diru zuzkidura du eta honela dago banatuta urteka: 
	Urtea
	Euroak

	2025
	5.161.906,07 €

	2026
	1.002.885,00 €

	Guztira
	6.164.791,07 €


I. fasea 2026ko maiatzaren hasieran amaituko da, eta berehala hasiko da bigarren fasea. I. faseko tarte batean, Ogasun Zuzendaritzak laguntza-bulego bat izan du. Bulego horren kudeaketa PWC aholkularitza enpresari adjudikatu zitzaion, eta adjudikazioa luzatu egingo zaio I. fasea amaitzen eta II. fasea prestatzen laguntza eman dezan. Horretarako, aurrekontu aldaketa bat izapidetuko da, 2026ko ekitaldian konpromiso kreditua 601.900,00 euro gehitzeko. Aldaketa hori izapidetu ondoren, hau izango da "20100.G/932201/64100209 Ogasunaren Eraldaketa Digitala AKSA, EGEF, AKK" partidaren zuzkidura: 
	Urtea
	Euroak

	2025
	5.161.906,07 €

	2026
	1.604.785,00 €

	Guztira
	6.766.691,07 €


Era berean, proiektuaren II. fase bat aurreikusten da, eta fase horretan zergen aplikazioak SAP (ZERGARABA) kontabilitate eta errolda aplikazio berrira etengabe migratzea, eguneratzea eta konektatzea jorratuko da. Exekuzio epea 2030era arte luzatuko da.
Honako hau da urteka aurreikusitako gastua:
	Urtea
	Euroak

	2026
	2.000.000,00 €

	2027
	4.000.000,00 €

	2028
	4.000.000,00 €

	2029
	4.000.000,00 €

	2030
	4.000.000,00 €

	Guztira
	18.000.000,00 €


Hala, "Araba Digitala: Zerga Sistema Berria" proiektuaren I. fasea amaitu ondoren, ezinbestekoa da II. fasea jarraian eta etengabe ezartzea, haren helburuak osorik betetzeko, eta, beraz, partida dagokion finantzaketarekin hornitu behar da.
Aurrekontuei buruzko urtarrilaren 25eko 3/2023 Foru Arau Orokorrak honako hau ezartzen du 59.7 artikuluan:
"Foru Gobernu Kontseiluak konpromiso kredituen egoera handitu ahal izango du, kreditu berriak onartuz edo baimendutakoen zenbatekoa handituz, ekitaldiko aurrekontua betearaztekoforu arauak ezartzen duen mugaraino.
Batzar Nagusiei dagokie konpromiso kredituen egoera handitzea, kreditu berriak onartuz edo baimendutakoen zenbatekoa handituz, aurreko zenbakian aurreikusitako muga gainditzen denean."
Bestalde, Arabako Lurralde Historikoaren 2025erako aurrekontua gauzatzeari buruzko abenduaren 17ko 18/2024 Foru Arauak 9. artikuluko lehen apartatuan ezartzen duenez, "Foru Gobernu Kontseiluak konpromiso kredituen egoera orria handitu ahal izango du, kreditu berriak onartuz edo baimendutakoen zenbatekoa handituz; gehienez ere Arabako Lurralde Historikoko administrazioko foru sektore publikoko erakundeen aurrekontuetan onartutako konpromiso kredituen zenbateko osoaren ehuneko 10era arte."
"Araba Digitala: zerga sistema berria" proiektuaren konpromiso kreditua aldatuta muga hori gaindituko litzatekeenez, Batzar Nagusien onespena behar da hura izapidetzeko.
Horri dagokionez, ikusita foru arau proiektu honen xedea 2026ko ekitaldian indarrean egon behar dela, eta aldaketa laburra eta sinplea denez, proiektua Batzaren Araudiaren 144. artikuluan aurreikusitako irakurketa bakarreko prozeduraren bidez izapidetzeko eskatzen da.
Eta, subsidiarioki, Mahaia ez bada aho batez ados jartzen proiektua irakurketa bakarraren bidez izapidetzeko, presako prozedura erabili behar da, epeak erdira murriztuta, Batzarren Araudiaren 148. artikuluan jasotakoaren arabera.
Horregatik, bigarren diputatu nagusiorde eta Ogasun, Finantza eta Aurrekontu Saileko foru diputatuak proposatuta, eta Foru Gobernu Kontseiluak gaur egindako bilkuran gaia aztertu eta gero, hau
ERABAKIA
Lehenengoa. Onestea Arabako Lurralde Historikoaren 2025erako Aurrekontuko gastuen egoeraren «20100.G/932201/64100209 Ogasunaren Eraldaketa Digitala AKSA.EGEF.AKK" partidan konpromiso kredituaren 2026tik 2029ra bitarteko urteetako zenbatekoak aldatzeko (18.000.000,00 euro) foru arau proiektua. Honakoa izango da banaketa urteka: 
	Urtea
	Euroak

	2026
	2.000.000,00 €

	2027
	4.000.000,00 €

	2028
	4.000.000,00 €

	2029
	8.000.000,00 €

	Guztira
	18.000.000,00 €


Bigarrena. Aipatutako foru arau proiektua Arabako Batzar Nagusietara bidaltzea, eta haren izapideak irakurketa bakarreko prozedura bereziaren bidez edo, haren ordez, presako prozeduraren bidez egiteko eskatzea.
Vitoria-Gasteiz.
	Ramiro González Vicente
Diputatu nagusia
Diputado General
	Itziar Gonzalo de Zuazo
Bigarren diputatu nagusiorde eta Ogasun, Finantza eta Aurrekontu Saileko foru diputatua
Segunda Teniente de Diputado General y Diputada Foral del Departamento de Hacienda, Finanzas y Presupuestos

	Iñaki Arrizabalaga Ormaechea
Finantza eta Aurrekontu Zuzendaria
Director de Finanzas y Presupuestos

